
	గీ.	
నీకు నామీఁదఁ బ్రేమంబు నెరయఁ గల్గె, నేని నే నీకుఁ బ్రియురాలనేని యిపుడె

పేర్మి వైవార జాలారివిభునిమ్రోల, నిలిచి నామాట సత్యంబు నెరపవయ్య.

	వ.	
అని గంగ ప్రార్థింపుచున్నసమయంబున.

	సీ.	
హరియు బ్రహ్మయుఁ బురందరముఖ్యదిక్పతుల్ రవిసుధాకరముఖ్యగ్రహపతులును

సనకోదియోగికుంజరులు వశిష్ఠాత్రిమైత్రావరుణిముఖ్యమౌనివరులు

వీరభద్రకుమారభైరవభృంగిరీటాదిప్రమథనాథు లప్సరసలు

గరుడకిన్నరయక్షగంధర్వఖచరగుహ్యకనాగసిద్ధవిద్యాధరులును



	 







	గీ.	
బలసి కొలువంగ నసమవైభవముతోడ, నందికేశ్వరు నెక్కి యానందలీల

సకలలోకాధిపతి యైన సాంబశివుఁడు, దాసకులమాళిమ్రోలఁ బ్రత్యక్షమయ్యె.

	వ.	
అట్లు సాక్షాత్కరించిన దాక్షాయణీవల్లభుం బొడఁగాంచి పులకితాశేషావయవుం

డును, నిర్భదానందరసోత్ఫుల్లనేత్రుండును, విస్మయాకులస్వాంతుండును నగుచు

దాసకులజ్యేష్టుండు సాష్టాంగదండప్రణామంబులు గావించి బహుప్రకారంబుల

వినుతించి కృతాంజలి యై యిట్లనియె.

	గీ.	
అభవ నాభాగ్యమహిమ శక్యంబె పొగడ, హరిపురందరకమలాసనాదులకును

గనఁబడగరాని నిన్ను నేఁ గంటి నిపుడు, పావనం బయ్యె నహహ నావంగడంబు.

	గీ.	
నీచకులయింటి కిప్పుడు నీవు వచ్చి, యొనరఁ గన్యార్థివై నిల్చియున్నవాఁడ

వేతెఱంగున నిన్ను సంప్రీతుఁ జేసి, యనుపఁగలవాఁడనయ్య చంద్రోత్తమాంగ.

	వ.	
అని విన్నవించి యొక్కదివ్యమణిమయమందిరంబువ విడియించి, సకలబుధబాంధ

వామాత్యపురోహితసుహృజ్జనంబుల రావించి, శుభముహూర్తంబు నిర్ణయించి,

నిజగృహాదికం బలంకరించి తదనంతరంబున.

	సీ.	
శుభతూర్యనినదంబు లభినవస్థితి మ్రోయఁ గరదీపికాసముత్కరము వెలుఁగ

ద్విజసతీమణులు ముత్తెపుసేసఁబ్రాల్ సల్ల నుర్వీసురేంద్రు లాశీర్వదింప

గణికానికాయ మగ్గలిక నృత్యం బాడ వనజాతముఖులు నివాళు లొసఁగ

వందిమాగధులు కైవారంబు లొనరింప గాయకుల్ గానవైఖరులు నెరప



	 







	గీ.	
మంగళద్రవ్యములఁ గొంచు మఱియుఁ ఋణ్య, కాంత లరుదేర నత్యంతకౌతుకమున

సకలబుధబాంధవాశ్రితసహితుఁ డగుదు, భవు నెదుర్కొనెఁ గైవర్తపరిభృఢుండు.



	 104







	వ.	
అప్పుడు మహాదేవుండు దివ్యదుందుభిధ్వానంబులును, గంధర్వకిన్నరగానంబులును,

రంభోర్వశీప్రముఖాప్సరస్సరోజాస్సాలాస్సావధానంబులును, జండీశ్వరప్రపదిత

		 ఈ పేజీలో చివరి మార్పు 25 జనవరి 2023న 01:34కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

